
In memoria da Florian Grand
f 23 Dezember 1926.

Per saimper stüzz'ais uossa ti'ögliada,
E tü nun vezzast plü il cler solai;
La s-chüra fossa as avrit per tai
Lä sül santeri aint immez la prada.

'na trista nov'ais que per ta valada,
Plü d'ün s'inclina müt, pensand per sai,
Cha'l pövelet rumantsch perd'hoz cun tai
Ün hom dals plü da vagl'our d'sa raspada.

Sco tü han pacs la lingua da la mamma
Tgnü in onur e cultivä, creand
Stupendas ouvras fin in ot'etä.

Perque nos pövel nun t'invliderä;
Per nossa val tü vivast inavant
Fintant ch'ün per nos pled matern s'inflamma.

J.L.

